
Annotatsiya. Tabiat bilan jamiyatning o’zaro ta’siri murakkab va ziddiyatli 

xarakterga ega. Fan-texnika inqilobi jamiyatning tabiatga bo’lgan ta’sirini kuchaytirdi. 

Bu hol tabiiy landshaftlarning ko’p xususiyatlarining tubdan o’zgarishiga,antropogen 

landshaftlarining vujudga kelishiga olib keldi. Tabiat qancha chuqur o’zgartirilsa va 

o’zlashtirilsa unda shuncha ko’p yangi tabiiy protsess va hodisalar ro’y beradi, bu 

o’zgarishlarning insonga bo’lgan ta’siri ham shuncha ko’p ortib boradi. 

Kalit so‘zlar: tabiat, inson, ifloslanish, landshaft, sanoat, extiyoj. 

 

Kirish. Insonni o‘rab turuvchi tabiat insoniyat mavjudligini zaruriy asosidir. 

Tabiat barcha ijtimoiy-iqtisodiy bosqichlarda insonlar faoliyatini moddiy asosi bo‘lib 

kelgan. Inson va tabiat bir-biridan ajralmas va o‘zaro uzviy bog‘liqdir. Chunki tabiat xar 

bir odam butun jamiyat uchun zaruriy xayot muxiti va moddiy resurslarining yakkayu-

yagona manbaidir. Tabiat va tabiiy resurslar kishilik jamiyati vujudga keladigan va 

rivojlanadigan asosiy kishilarning moddiy va  ma’naviy extiyojlarini qondiradigan 

birinchi manbadir. Tabiat va jamiyat, bir-biri bilan bog’liq xolda bir butunlikni tashkil 

etadi. Odam ayni vaqtda, xam biologik, xam sotsial xodisadir. Tabiat insonga boshqa 

tirik organizmlar qatori tasir o’tkazadi. Biroq insonning tabitga bo’lgan ta’siri esa, ongli 

ta’sir bo’lib, sotsial mazmun kasb etadi. Bu xaqda “Qisqacha aytganda, xayvon faqat 

tashqi tabiatdan foydalanadi va tabiatda faqat o’zining xozir bo’lishi bilangina 

o’zgarish kiritadi; odam esa o’zini kiritgan o’zgartrishlar bilan tabiatni o’z 

maqsadlariga xizmat qilishga majbur etadi, uning ustidan xukmronlik qiladi. 

MATERIAL VA METODIKA. Sanoat texnikasining rivojlanishi tabiiy resurslarini 

iste’mol qilinishining juda tezlik bilan o’sib borishi bilan birgalikda amalga 

oshirilmoqda. Dunyoning ko’pgina rayonlarida tabiiy resurslardan foydalanish 

suratlari tabiatning o’rnini to’ldirish ya’ni tabiatning unga yetkazilgan zararini bartaraf 

etish imkoniyatlaridan bir necha baravar ortib ketdi (1-rasm). 

1-rasm. Sanoat rivojlanishining tabiatga salbiy ta’siri 

Aholining o’sib  borayotgan ehtiyojlari va dunyo ekonomikasini rivojlantirish 

tobora katta miqdordagi tabiiy resurslarni talab qiladi. Faqat tiklanadigan emas, balki 

bir qator tiklanmaydigan tabiiy resurslarning ham real tugallanish xavfi vujudga keldi. 

Tiklanadigan resurslar to’liq iste’mol qilingach, tabiiyki, ularning o’z-o’zini tiklash 

imkoniyati yo’qoladi. Binobarin, xomashyo manbalari kamaymasligiga erishish uchun, 

bu resurslarning kengaytrilgan qayta tiklanishini ta’minlash lozim. Kengaytrilgan 

qayta tiklash tabiatni o’zlashtrish orqali amalgam oshiriladi. 

Tabiat bilan jamiyatning o’zaro ta’siri murakkab va ziddiyatli xarakterga ega. Fan-

texnika inqilobi jamiyatning tabiatga bo’lgan ta’sirini kuchaytirdi. Bu hol tabiiy 

landshaftlarning ko’p xususiyatlarining tubdan o’zgarishiga, antropogen 

landshaftlarining vujudga kelishiga olib keldi. Tabiat qancha chuqur o’zgartirilsa va 

o’zlashtirilsa unda shuncha ko’p yangi tabiiy protsess va hodisalar ro’y beradi, bu 

o’zgarishlarning insonga bo’lgan ta’siri ham shuncha ko’p ortib boradi. 

Nisbatan qisqa vaqtda sayyora masshtabida tuproq eroziyasi kuchaydi, vayron 

qiluvchi suv toshqinlari avj oldi, daryolar sayozlashdi va chuchuk suv tanqisligi 

muomosi vujudga keldi. Landshaftlarning tubdan o’zgarishi va intensiv ov qilish 

hayvon resurslariga salbiy ta’sir ko’rsatdi. Ko’plab qimmatbaho fauna va flora  turlari 

yo’q bo’lib ketdi yoki ular soni keskin kamaydi.(2-rasm) 

 
2-rasm. O’zbekiston hududida atrof-muhit ifloslanishi sharoitida yo’qolib ketgan 

hamda yo’qolish arafasida turgan yirtqich qushlar turlari 

Organizmlarda ro’y beradigan o’zgarishlarda antropogen omilning ta’siri yaqqol 

sezilib qolmoqda 

XX asr odami qudratli texnika tufayli geografik qobiqdagi modda va energiya 

almashinuv prossesiga bevosita ta’sir ko’rsatib, ko’p joylar tabiatidagi muvozanatni 

buzishgacha borib yetdi. Inson faoliyatining bu ta’siri tez ortib bormoqda. Binobarin, 

fan-texnika taraqqiyoti natijasida, antropogen omil yuqorida aytib o’tganimizdek, 

planetar masshtabdagi tabiiy geografik va geologik omilga  tenglashib qoldi. Inson 

faoliyatining ayrim sohalari (tog’ jinslaridan foydalanish, yer osti boyliklarini qazib 

olish, kanallar o’tkazish, daryo suvlarini tartibga solish, suv omborlari qurish va 

hakozolar) geologik prosseslar masshtabidan oshib ketmoqda. Granit qoyalarining 

yemirilishi (denudatsiyasi) 6 ming yilga 1 m tezlik bilan borsa, inson esa, portlatishlat 

va zamonaviy texnikalar yordami bilan relyefni o’zgartirish, kanal o’zanlarini qazish, 

yo’llarini o’takazish, tog’ yon bag’irlarini terassalashtirish va qurilish maydonlarini 

tekizlash orqali bu kabi geologik – geomorfologik jarayoni bir necha ming baravar 

tezlashtiradi. Faqat bir yil davomida dalalarni haydash, qurilish va kon ishlarida 4 

ming km³ tuproq va grunt ko’chiriladi. 

Shunday qilib, fan-texnika taraqqiyotida sharoitida tabiiy muhitda chinakamiga 

ulkan o’zgarishlar ro’y bermoqda. 

Hozirgi fan-texnika taraqqiyotining tabiatga ta’sir etish yo’llari va shakllari 

nihoyatda ko’p. Bu ta’sir natijasida miqdor o’zgarishlarigina emas, balki sifat 

o’zgarishlari ham sodir bo’lmoqda. Fan-texnika revolutsiyasining tabiatga ta’sir 

etishining eng muhim asosiy tendensiyalari quyidagilardan iborat. 

Tabiiy resurslarni iste’mol qilish hajmining ortishi hamda atrof muhitning ishlab 

chiqarish va iste’mol  chiqindilari bilan ifloslanishining kuchayishi. XX asr 2-yarmida 

fan texnika revolutsiyasi munosabati bilan jamiyatning moddiy va ma’naviy 

ehtiyojlarini qondirish, kengaytirilgan ishlab chiqarishni yanada rivojlantirish 

zaruratlari uchun tabiiy resurslaridan intensiv foydalanish imkoniyatlari benihoya 

kengaydi. Xususan, sanoat va qishloq xo’jaligi ishlab chiqarishining keskin yuksalishi 

tabiiy resurslarni iste’mol qilishning keskin ortishiga olib kelmoqda. 1970-yil tabiiy 

materiyalarni iste’mol qilish jon boshiga 1940-yildagiga nisbatan 2.5 barovar ortdi. Jon 

boshiga iste’mol qilinadigan materiyalar 1913-yil-4.9 tonna, 1940-yil-7.4 tonna, 

1960yilda-14.3 tonnani tashkil etgan bo’lsa, 2000-yilga borib 35-40tonnaga yetadi. 

Hozirgi vaqtda insoniyat xo’jalik-maishiy ehtiyojlari uchun yiliga daryolar 

oqimining taxminan 13% idan foydalanadi. Buning 5.6% i qaytmas suvlardir.Yiliga yer 

bag’ridan 100 mlrd tonna yoqilg’I, foydali qazilmalar va qurilish materiallari qazib 

olinadi, 800mln tonna har-xil matallar eritiladi. Yer sharida yiliga taxminan 2.5 mlrd 

tonna neft, 20mlrd tonna ko’mir sarflanadi, 100 mln lab avtomobil, samolyot, traktor 

dvigatellari ishlaydi. Dunyo bo’icha hozirgi vaqtda iste’mol qilinadiga yog’och-taxta 2 

mlrd m³ dan oshib ketdi, har yilgi ovlanadigan baliq, qisqichbaqa va mollyuskalar 50 

mln tonnaga teng. Yillik ov maxsulotlari 1 mln tonna go’shtga to’g’ri keladi. 

Hozirgi vaqtda dunyo bo’yicha qishloq xo’jalik ekinlari bilan quruqlik 

territoriyasining 11% i , o’tloq va yaylovlar bilan 17.5% i band. Qurilishlar band qilgan 

yerlar maydoni hozir 150 mln gektardan ko’p, 2000 yilda esa ularning maydoni 300 

mln gektardan oshib ketadi. Dunyoda yomg’ir suvlari yerga qariyb singimaydigan 

teritoriyalar maydoni 1962 yilda 50mln gektarga (500 ming km ²) teng edi.bu miqdor 

fransiyaning umumiy maydoniga to’g’ri keladi. 

Hozirgi vaqtda inson bir qarashda juda unumsiz ko’ringan cho’l va sovuq 

sahrolarni, dengiz chuqurliklarni, qutb yoni territoriyalarini ishga solmoqda, eng oddiy 

organizmlar va bakteriyalardan foydalanmoqda, yer bag’ridan 5 kilometrgacha bo’lgan 

va undan ham chuqurdan xilma-xil foydali qazilmalarni qazib olmoqda. 

Tabiiy resurslardan foydalanish hajmining doimo ortib borishi ulardan 

foydalanishning istiqboli va muddati, ularning tamom bo’lish xavfi va bu bilan bog’lik 

bo’lgan ko’plab iqtisodiy muomolarni kun tartibiga ko’ndalang qilib qo’ymoqda. 

Keyingi vaqtlarda ko’pgina eng muhim tabiiy resurslarning cheklanganligi haqidagi 

to’g’ri tushuncha jamoatchilik ongiga tobora singib bormoqda. Hozirgi zamon 

iqtisodining rivojlanishida muhim rol o’ynovchi qator tabiiy resurslarning butunlay 

tugab ketishi- ning oldini olish, ulardan planli va ilmiy asosda foydalanish zarurati 

chuqur his qilinmoqda. 

Xulosa qilib, shuni ta’kidlash kerakki, fan-texnika rivojlanishi, tabiiy resurslardan 

oqilona foydalanish va atrof-muhitni yaxshilash bo’yicha insoniyat uchun juda katta 

imkoniyat tug’dirdi. Biroq, ayni vaqtda u ko’pincha tabiiy muhitning ancha 

ifloslanishiga va tabiiy sharoitning yomonlashuviga ham olib keldi. 

Atrof- muhitning ifloslanishi bu tabiatga zararli moddalar va birikmalarning 

chiqarib tashlanishidan iborat bo’lib, bu hodisa havo, tuproq-grunt va suvning fizik, 

kimyoviy va biologik xususiyatlarining ko’ngilsiz o’zgarishlariga olib keladi. Bu hol 

tabiiyki, kelajakda o’simliklar, hayvonlar va odam hayotiga sanoat va qishloq xo’jaligi 

ishlab chiqarishiga, tabiiy resurslarning holatiga tobora ko’proq salbiy ta’sir ko’rsatishi 

mumkin. 

Atrof-muhitning texnogen ifloslanishi o’zining kelib chiqishi va xususiyatlariga 

ko’ra nihoyatda xilma-xil. Uning eng ko’p tarqalgan ko’rinishlaridan biri - sanoat 

chiqindilaridir. Fan - texnikaning katta muvaffaqiyatlariga qaramay, ishlab chiqarish 

protsessida xom ashyoning katta bir qismi chiqindi bo’lib chiqadi. Bu xol ayniqsa 

keyingi 10— 15 yilda juda kuchayib, tabiiy muhitning global ifloslanishiga sabab 

bo’lmoqda. Masalan, so’nggi yillarda sanoat va maishiy xizmatda ifloslangan oqar 

suvlarning hajmi daryo oqimining 16 % iga teng bo’lib qoldi.Yoqilg’ilarni yoqish har 

yili atmosferaga bir milliard qorakuya, qurum, tutun, sement changlari va zararli 

aerozollarni chiqarib tashlaydi. Shaharlarda kuniga millionlab tonna har xil chiqindilar 

to’planadi. Ularni yo’q qilish yoki ulardan foydalanish juda qiyindir. 

Tabiiy muhitning ifloslanishi muomosi kapitalistik mamlakatlarda, ayniqsa, 

Amerika Qo’shma SHtatlarida tobora keskin tus olmoqda. AQSH aholisi dunyo 

aholisining 6 % idan oshmasa-da, bu mamlakat dunyo tabiiy resurslarining 30 % ini 

iste’mol qiladi va dunyodagi ifloslanishning 40 %i shu davlat xissasiga to’g’ri keladi. 

Missisipi daryosi suvi shu qadar ifloslanganki, uning suvini ichish u yoqda tursin, 

bu daryoda cho’milish ham man qilingan. Mutaxassislarning aniqlashicha, Missisipi 

suviga yuz hissa toza suv qo’shilsa ham u baliqni bir sutka davomida o’ldirar ekan. 

O’simliklarning tabiatda modda almashinuvidagi va inson hayotidagi 

roli.O’simliklar dunyosi—yerdagi xayot manbai. Insonlarning, xayvonlarning,  

mikroogranizmlarning mavjudligini havoni kislorod bilan ta’minlovchi o’simlik 

qoplamisiz tasavvur qilish mumkin emas. O’simlik olami Yerda moddalarning aylanma 

xarakatida, insonni oziq-ovqat, sanoatni xom-ashyo bilan ta’minlashda, kishilar 

sog’lig’ini saqlashda va boshqalarda beqiyos katta ahamiyatga ega. 

Fotosintez yer yuzining qariyb hamma joyida bo’ladi. Har yili quruqlik okean 

o’simliklari 5·10¹º tonna uglerodni o’zlashtiradi, 1,3·10¹¹ tonna suvni parchalaydi, 

1,2·10¹¹ tonna molekulyar kislorodni ajratib, atmosferaga chiqaradi. 

 
Fotosintez jarayonida kislorod ajrab chiqishi va karbonat angidrid 

o’zlashtirilishida suv parchalanib vodorod reaksiyaga kirishadi. Platenamizdagi butun 

suv fotosintezda parchalanishi uchun 2 mln yil kerak bo’ladi. Yer yuzida bir mlrd 

yildan ortiq vaqtdan buyon fotosintez ro’y berib keladi. Shu vaqt ichida juda ko’p 

miqdorda organik moddalar sintez qiligan, ularning bir qismi hozirgi kunga qadar neft, 

yonuvchi gaz, toshko’mir, yonuvchi slanets, torf va boshqalar ko’rinishida saqlanib 

qolgan. 

Faqat ko’mir va neft ko’rinishida saqlangan uglerodning miqdori uning butun 

tirik organizmlardagi miqdoridan 50 marta ko’pdir. Bularning hammasi fotosintez 

jarayoni planetamiz qiyofasini butunlay o’zgartirib yuboruvchi buyuk kosmik jarayon 

ekanligini ko’rsatadi. 

Organik moddalar molekulalari tarkibida uglerod, vodorod va kisloroddan 

tashqari azot, fosfor, kaliy, kalsiy, magniy, temir, mis, kobalt va boshqalar xam bo’ladi. 

Bu elementlarni o’simliklar tuproqdan va suvdan tuzlar shaklida oladi. O’simliklarda 

singdirib olingan bu kimyoviy elementlar energiyaga boy murakkab organik 

birikmalar tarkibiga kirib, ular «geoximik akkumulyator» bo’lib qoladi. Bu jarayonni 

geoximiyada mineral birikmalarni biogen akkumulyasiyasi deyiladi. 

Yashil o’simliklardan boshqa organizmlar—hayvonlar, mikrokopik 

organizmlarning ko’pchilik qismi va xlorofilsiz o’simliklar (zamburug’lar) 

minerallardan organik moddalar yaratish qobiliyatiga ega emas. Ular zarur bo’lgan 

organik birikmalarni va energiyani o’simliklardan oladi. 

Tabiatda o’simliklarda bo’ladigan biogen akkumulyasiyasi bilan birga unga 

qarama-qarshi jarayonlar—organik moddalarning yemirilishi, ya’ni kimyoviy 

elementlarning organik birikmalardan minerallarga o’tishi va energiyaning ajralib 

chiqishi ro’y berib turadi. 

O’simlik va hayvon qoldiqlarining parchalanishida mikroorganizmlar asosiy rol 

o’ynaydi. Mikroorganizmlar o’zlarining hayot jarayonlari uchun organik 

birikmalardagi kimyoviy energiyadan foydalanadi. Mikroorganizmlar ta’sirida oqsillar, 

yog’lar, uglevodlar va boshqa energiyaga boy organik birikmalar parchalanib, karbonat 

angidrid, suv, minerallar, tuzlarga aylanadi. Bu jarayonni organik moddalarning 

minerallarga aylanishi deb ataladi. 

Bu qarama-qarshi jarayonlar, ya’ni mineral birikmalarning biogen 

akkumulyasiyasi va organik moddalarning minerallarga aylanishi to’xtovsiz davom 

etib, tabiatda elementlarning yagona biologik aylanib yurishini hosil qiladi. 

Shunday qilib, yashil o’simliklar fotosintez jarayoni tufayli birlamchi biologik 

maxsulotni, kislorodni yetkazib beradi va shu bilan yerda hayotning mavjudligini, 

uning rivojlanib turishini ta’minlaydi. 

O’simliklar atmosfera havosining gaz tarkibini boshqaradi. Atmosfera havosi 

tarkibida C02 kamligi (0,03%) o’simliklar hayoti bilan bog’liqdir, ya’ni hozirgi 

atmosfera havosining tarkibi organizmlarning uzoq geologik davrlar mobaynidagi 

hayot faoliyatining natijasidir. «Yerning gaz qobig’i, bizning havomiz, hayot 

mahsulotidir», deb yozgan edi V. I. Vernadskiy. 

O’simliklar havoni karbonat angidrid va changdan tozalaydi xamda havoni inson 

hayoti uchun foydali fitonnsidlar — uchuvchi moddalar bilan ta’minlaydi. Mahalliy 

iqlim va mikroiqlim ko’p jihatdan o’simliklarga bog’liq.O’simliklar ayrim foydali 

qazilmalarning hosil bo’lishida va tuproq qoplamining tarkib topishida 

qatnashadi.Inson hayoti uchun zarur bo’lgan oziq-ovqatning katta qismini, sanoat 

uchun xom ashyoni, chorva mollari uchun ozuqani o’simliklar beradi. Ko’pchilik dori-

darmonlar o’simliklardan olinadi. 

O’simliklar yer ustidagi oqar suvlar va yer osti suvlari rejimiga ta’sir ko’rsatadi. 

Tuproqni shamol, suv eroziyasidan saqlaydi.O’simliklar ko’pchilik hayvon va qushlar 

uchun hayot makoni hisoblanadi. Tabiiy geografik komplekslarning morfologik va 

funksional strukturasi o’simlik dunyosi xarakteriga bog’liqdir. 

O’simlik qoplamining qisqarishi tabiatdagn mavjud muvozanatning buzilishiga 

olib kelishi mumkin. Oqibatda tabiatda modda aylanishi o’zgaradi, bu esa inson hayoti 

uchun salbiy ta’sir ko’rsatishi mumkin. 

Insonning o’simliklarga ta’siri.Inson o’zining xo’jalik faoliyatida o’simliklarga ikki 

xil— ijobiy va salbiy ta’sir ko’rsatadi.Ijobiy ta’sirga katta maydonlarda madaniy 

o’simliklar o’stirib, ko’p miqdorda hosil va yashil massa etishtirish va shu bilan 

fotosintezni kuchaytirish kiradi. Sug’oriladigan yerlardan yuqori agrotexnikaga 

asoslangan dehqonchilikda yashil massa miqdori tabiiy o’simliklardagidan yuqori 

bo’ladi. 

Xulosa. 

Bolalarni  sinfdan tashqari ishlarga jalb etish,ularni tabiatni sevishga, unga 

nisbatan ehtiyotkorlik bilan munosabatda bo’lishga, tabiatdan ma’naviy estetik zavq 

olishga o’rgatadi. 

O’quvchilarni poxod va ekskursiyalarda bo’lishi, ularni tabiatni o’rganishlari unga 

nisbatan ehtiyotkorlik bilan munosabatda bo’lish holatida tarbiyalaydi. 

Turli xil foydali deb hisoblangan hayvonlarni iqlimlashtrishdan oldin ularning 

yangi joyda tabiiy kompleks muvozanatiga qanday ta’sir etishi mumkinligini o’rganish 

va shundan keyingina bu ishni amalga oshirish lozim. 

Suvning ifloslanishi suv xavzalaridagi hayvonlarning ekologik sharotini 

yomonlashtrib, ba’zan ularning qirilishiga sabab bo’ladi. 

Hayvonlar yashaydigan tabiiy sharoitning o’zgartrilishi natijasida bu 

hayvonlarning ko’p turlari juda kamayib ketdi, ba’zi hayvonlar, butunlay yo’qoladi. 

O’simliklar tiklanadigan tabiiy resurslar kategoriyasiga kiradi. Atrof- muhitning 

ifloslanishi bu tabiatga zararli moddalar va birikmalarning chiqarib tashlanishidan 

iborat bo’lib, bu hodisa havo, tuproq-grunt va suvning fizik, kimyoviy va biologik 

xususiyatlarining ko’ngilsiz o’zgarishlariga olib keladi. 

